
Jabse Dekha Hai Tera Ye Dar
Aata Naa Hai Mujhe Kuch Nazar
Ab Na Chhodunga Tera Ye Dar
Khatu Mein Kaatunga Saari Umar
Nikle Saanse Mein Jab, Itna To Tu Karna Shyam
Din Ho Wo Gyaras Ka Sanwre Hun Main Khatu Dham

Khatu Ki Mitti Ki Kya Baat Hai
Kan Kan Mein Baba Tera Vaas Hai
Khushboo Tere Itr Ki Shyam
Aa Gayi Ab To Mujhe Raas Hai
Swarg Jaisa Dar Tera Ye, Ab To Na Chhodunga Shyam
Din Ho Wo Gyaras Ka, Sanwre Hun Main Khatu Dham

Khatu Ki Baba Ghazab Shaan Hai
Bigda Hua Banta Har Kaam Hai
Ghoom Li Saari Duniya Prabhu
Tujhse Na Koi Dayavaan Hai
Mujhe Jab Bhi Padi Zarurat Tu Aaya Hai Mere Shyam
Din Ho Wo Gyaras Ka, Sanwre Hun Main Khatu Dham

Dar Ka Tere Jo Sahara Mila
Kishti Ko Meri Kinara Mila
Haarunga Na Ab To Main Mere Shyam
Haare Ka Tu Jo Sahara Mila
Vinti Jindal Ki Itni Tum Kar Lena To Sweekar
Din Ho Wo Gyaras Ka, Sanwre Hun Main Khatu Dham

